
ком. №  61 и 64.

ВЛКСМ  Коми-Пермяцкӧй окружкомлӧн да Кудымкарскӧй райкомлӧн орган

КОМСОМОЛЛӦН  
ПОЧЁТНӦЙ ЗАДАЧА

Миян необ'ятнӧй страна 
пасьта ӧні муніс призыв 
ремесленнӧй, железнодо
рожнӧй училипіеәзӧ да фаб
рично-заводскӧй обучение 
школаэзӧ. Рӧдиналӧн не 
ӧтік тысяча пламенной том 
патрноттэз великӧй больше
вистскӧй паотиялісь да со
ветскӧй правительстволӧн, 
это, призывӧн панталісӧ 
ыджыт радостьӧн. Быд том 
морт сочиӧ желаннёӧн ло
ны аслас любимой рӧдина
лӧн достойнӧй зонӧн, быд
сӧн сетны ассис вынсӧ да 
знаинёәзсӧ страналісь обо
роннӧй да экономическӧй 
мощь крепитӧмлӧ.

Миян Коми-Пермяцкӧй 
округысь районыэзын при
зывнӧй комассияэз фабрич
но-заводскӧй обучение шко
лаэзӧ да ремесленнӧй учи- 
лищеэзӧ примитіс^ колхоз
нӧй том отар коласісь 540 
юношаӧс. Ноябрь 25—29 
луннэзӧ быдӧнныс нія, се
тӧм путевка эз сьӧрті, му- 
насӧ виль школаэзӧ велӧт- 
чыны.

ВЛКСМ райкоммез одзын, 
быдӧс первичнӧй комсо
мольскӧй организацияэз 
одзын сулалӧ боевӧй зада
ча—заботитчыны сы понда, 
медбы быд юноша, кода 
зачислитӧм ремесленнӧй 
училищеӧ нето фабрично- 
заводскӧй обученнё шко
лаӧ, вӧлі аскадӧ обеспечи
тӧм кык нара бельёӧн, пась
кӧмӧн, кӧмкотӧн и туй вы
лын мунігсӧ сёян продукта- 
эзӧн. Колӧ, медбы школа
эзӧ примитӧм юношаэз орга
низованнӧя и аскадӧ лок- 
тісӧ районнӧй центррезӧ, а 
еыбӧрын Кудымкарӧ и наз
начитӧм школаэзӧ. Эта по
нда нійӧ колӧ обеспечитны 
транспортӧн.

Эта эшӧ ылына оз тыр 
мы. Том призывниккезӧс 
школаэзӧ колӧ кельдавны 
организованнӧя, гажӧна да 
культурнӧя, колӧ медбы 
быд ювоша-призывннк чув
с тву й те  ас вылас шоныт 
сталинскӧй забота, медбы 
тӧдіс, что сы вылӧ пуктӧм 
ыджыт, почетнӧй задача— 
отличнӧя велӧтчыны виль 
школаын, а еыбӧрын лоны 
отличнӧй специалистӧн со
циалистическӧй промыш
ленностьын.

Округись мукӧд район- 
нәзын призывниккезӧс коль- 
лалӧм кежӧ иондісӧ ни де- 
ятельнӧя гӧтӧвитчыны. К у
дымкарскӧй районісь да 
©кругись призывниккезӧс 
кольлалӧм понда, Кудымка
рын велӧтчиссез вынӧн, ло
асӧ сувтӧтӧмӧсь хоровой 
да физкультурнӧй выступ- 
леинёэз.

Кодинскӧй, шӧрӧт шко- 
ләись велӧтчиссез комсо- 
молеццез инициатива сьӧр
ті призывниккез понда гӧ
тӧвитны  концерт, ӧктӧны 
художественнӧй литерату- 
раись книгаәз, кӧднӧ мӧдӧ
ны пӧдаритны виль школа
эзӧ муьіссезлӧ.

Однако Кудымкарскӧй да 
Юрлинскӧй комсомолеццез- 
лӧн да велӧтчиссезлӧн цен
нӧй инициативные әзна 
адззы колана ответ да 
поддержка район пасьта 
мӧдік комсомольскӧй орга- 
низацияэзын. Эшӧ не бы
дӧс комсомольскӧй органи* 
зацияэз заботитчӧны сы по
нда, медбы культурнӧя да 
организованнӧя кольлавны 
призывниккезсӧ виль шко-
ЛйӘЗӦ.

Кузьвинскӧй сельсоветісь 
Кудымкарскӧй районісь ве- 
лӧтчыны мунӧны ремеслен
нӧй училищеэзӧ 6 юноша. 
Эта замечательнӧй том 
отир. Колхозын нія уджа
л і г  стахановскӧя. Но ве
лӧтчыны мунны нія эшӧ не 
гӧтовӧсь. Эта йылісь тӧдӧ 
Кузьвинскӧй комсомоль
скӧй организациялӧн сек
ретарь ёрт Отинов, но сія 
еемымда оз беспокоитчы. 
Не только лӧсьӧтчыны г а 
жӧна кольлалӧм кежӧ, Оти
нов нельки ӧтік призывник- 
кӧт эзна сёрнит.

Сэтшӧм жӧ положение 
Сервинскӧй сельсӧветын. 
Ремесленнӧй училищеэзӧ 
да фабрично-заводскӧй обу- 
ченыё школаэзӧ сельсовет- 
сис мунӧны 8 юноша. Ны 
коласісь документтэз по
л у ч и т і^  только эшӧ 6 
морт. Сельсӧветлӧн секре
тарь Лопатин баитӧ, что 
кыкыс эшӧ справкаэзсӧ по
лу читасӧ и эгӧй дело лоас 
кончитӧм. Сэтшӧм жӧ спо
койствие да беззаботность 
проявляйте Сервинскӧй 
первичнӧй комсомольскӧй 
организациялӧн секретарь 
Долдин.

Этшӧй положение терпит
ны оз туй. Округись быд 
ВЛКСМ членлӧн почетнӧй 
задача—организуйтны виль 
школаэзӧ организованнӧя 
призывниккезӧс кольлалӧм, 
заботитчыны сы понда, мед
бы быд призывник аскадӧ 
вӧлі обеспечитӧм документ- 
тәзӧн, паськӧмӧн, к ӧ м к о т ӧ н ,  

туй вылын сёян продукта- 
эзӧн да кӧрттуй вылӧдз 
мунан транспортӧн. ВЛКСМ 
райкоммез, нылӧн культур
но-массӧвӧй комиссияэз да 
первичнӧй комсомольскӧй 
организацияэзлӧнсекретар- 
рез это задачасӧ долженӧсь 
обеспечитны.

Ноябрь 5-ӧт лунӧ СССР Верховнӧй Совет Президиумлӧн Председатель ёрт ІЧ. И. Калинин мар
шальской отличие знак „Маршальская звезда" вручитіс Советскӧй Союзлӧн Маршіллэзлӧ.

' Снимок вылын: Советскӧй Союзлӧн маршаллэз шульгаланьсянь веськытланьӧ; К. Е. Ворошилов, 
С. М. Буденный, С. К. Тимошенко, Г. И. Кулик, Б. М. Ш апошников.

— —  -  -  J ТАСС-лӧн фото.Фото Ф. Кисловлӧн.

ВИЛЬ СОВЕТСКӦЙ 
РЕСПУБЛИКАЭЗЫН ДА 

ОБЛАСТТЕЗЫН ИЗБИРА
ТЕЛЬНӦЙ КАМПАНИЯ

Литовскӧй ССР-ись В рем ен
нӧй В ерховнӧй Советлӧн П ре
зидиум  утвердитіс  Литовскӧй  
ССР-сянь Союз Советӧ бӧрйӧм- 
м ез сьӧрті бы дӧс J0 окружнӧй  
избирательнӧй комиссияэзлісь  
состав. Комиссия составын п е 
редовӧй рабочӧйез ,  крестьяна,  
советскӧй интеллигенциялӧн  
представителлез.

Виль советскӧй Греспублика- 
эз ісь  да  обл асгтезісь  город-  
дэзы н да  сел оэзы н  чулалӧны  
многочисленной митинггез да  
собран н ёэз .  У дж ал іссезл ӧн  
вы ступленнёэз тырӧмась пым 
патриотизм да  воодуш евленнё  
чувствоэзӧн .

* *£
Черновицкой областись О б

ластнӧй Исполнительнӧй Коми
тетӧн утвердитӧмась окружнӧй  
избирательнӧй комиссияэз  
СССР да  УССР Верховнӧй Со- 
веттэзӧ бӧрйӧммез сьӧрті. Ко
миссияын членнэзісь  пӧжалуй  
куим ӧдз частьыс ж енщ инаэз.  
Ны коласісь Новая Ж учка се-  
лоись крестьянка-активистка  
Кучеревская, велӧтісь  Боту-  
шанская да  мӧдіккез. Быдӧс  
нія передовӧй общественница-  
эз. * *

*

Тарнопольской областьын  
кончитӧм областнӧй да  район
нӧй С оветтэз  деп ута ттэзӧ  кан- 
д и д аттэзӧс  регистрируйтӧм.  
Ыджыт п ӧд ӧ м ӧн  чулалісӧ  "ок
руж нӧй  предвыборнӧй сове-  
щ аннёэз. Избирательнӧй учас-  
токкез вылын паськӧм сӧ ас- 
синыс деятельность  тысячаэз  
доверен нӧй лицоэз, кӧдна б ӧ р 
йӧмысь этна совещ аннёэзӧн .

Волынись ком сом олеццез
п р и н и м а й т н ы  активнӧй учас
тие местнӧй С оветтэзӧ б ӧ р 
йӧммез кеж ӧ лӧсьӧтчӧмын. 
111 юнош аэз да  нывкаэз—мо- 
л одеж лӧн  м едбур , передовӧй  
часть вы д в и н и тӧм а^  област
нӧй да  районнӧй советтэзлӧн  
д епутаттэзӧ  кандидаттэзӧн.
Комсомоллӧн 2458 член пырисӧ  
окруж нӧй да  участкӧвӧй и зби 
рательнӧй комиссияэз составӧ.  
1573 комсомолец уджалӧны  аги- 
таторрезӧн , докладчиккезӧн,
бесед ч и к к езӧн  да  избиратель
нӧй закон изучайтӧм сьӧрті  
круж оккезы н руководителле-  
зӧн. (ТАСС).

Трудовӧй- Резерввезлӧн 
Главнӧй Управлениеын

СССР Совнаркомись Тру
довӧй Резерввезлӧн Глав
нӧй Управлений керис фаб
рично-заводскӧй обученнё 
школаэзӧ да ремесленнӧй, 
железнодорожнӧй училище- 
әзӧ городскӧй да колхознӧй 
молодежлӧн 10 лунся при
зывлӧн итоггез.

Ноябрь 10-ӧт лунсянь 19- 
ӧт лунӧдз школаэзӧ да учи- 
лищеэзӧ примитӧма^ 530

цент. Трудовӧй резерввез
лӧн областнӧй, краевӧй да 
республиканскӧй 55 управ
лениелӧн сведеннёэз сьӧрті 
городскӧй молодежисьнри- 
митӧмась 210 тысяча 257 
морт, колхозвӧйись 195 ты
сяча 976.

Эва луннэзӧ пондӧтчас 
колхознӧй молодежӧе ыс
тӧм, кӧдна примитӧмӧсь 
Москваись, Ленинградісь,

тысяча 565 морт, либо уетэ-і Донбассісь да СССР-ын 
новленнӧй контигентлӧн85,2 
процент. Добровольной на
бор пӧрадокын примитӧ- 
мась призваннӧйезлӧн об
щӧй количествоись 73,6 прс-

мӧдік промышленнӧй район- 
нэзісь фабрично-заводскӧй 
обучение школаэзӧ, ремес
леннӧй да железнодорож
нӧй училищеэзӧ. ТАСС.

ШКОЛАЭЗӦ МУННЫ гӧтовӧсь
Миян сельсоветісь ремес

леннӧй училищеэзӧ да фаб
рично-заводскӧй обученнё 
школаэзӧ мунӧны 11 юно
ша. Быдӧнвыс нія колхоз- 
никнез-стахановеццез. Ком
сомолец Иван Исыпов быд 
удж вылын вӧлі примернӧй 
у д ж ал ігӧ н . Эта понда кол- 
хозниккез сійӧ бура ува
ж ай т і^ .  Ӧні Исыпов ыджыт 
желаннёӧн мунӧ велӧтчыны 
фабрично-заводскӧй обучен
нё школаӧ.

Миян сельсоветісь быдӧн
ныс призывникыс гӧтовӧсь

ни мунны велӧтчыны, до
кументтэз получиті^ . Ув- 
дӧрись бельё понда сельпо 
нылӧ вузаліс 44 метра си
тец. Аймамвыс вурисӧ да 
г о т о в е ц с ӧ  к ӧ м к о т ,  паськӧм.

Колхозісь том отир лӧ- 
свӧтчӧны кольлавны асси- 
ныс ёрттэзсӧ виль школа
эзӧ гармошкаэзӧн да сьы- 
ланкыввезӧн.^

Сыгтеров,
Кудымкарскӧй районісь Егвин- 

скӧй сельисполкомлӧн председа
тель.

Ф Р И Д Р И Х  Э Н ГЕ Л ЬС Л Ӧ Н  ЧУЖӦМ  
Л У Н С Я Н Ь 120-ӦТ Г О Д  КЕЖ Ӧ

Ноябрь 28 ӧт лунӧ Фрид
рих Энгельслӧн чужӧм лун
сянь тырас 120 год. Э га 
оянь районнӧй лекторияэз- 
ын да Москваись предпри- 
ятияэзын организуйтчӧны 
Карл Маркслӧн великӧй со 
ратник да друг йылісь док- 
ладдэз да лекцияэз.

ВКП(б) МК-лӧн да МГК- 
лӧн партийнӧй кабинетын 
лӧсьӧтсьӧ выставка. Сы вы
лын лоасӧ мыччалӧмась 100-

ся унажык әкспонаттэз — 
Энгельс рукописсезлӧе фо- 
токонияэз, сы Броизведен- 
нёэзлӧн первӧйсяиздаввёэз, 
газетаэз, кытӧн печатайт
чӧ со сылӧн статьяэз. До
кументтэз да фотоснимок- 
кез наглядьӧя изобразита- 
сӧ Энгельслісь олӧм да сы- 
л ісь  Маркскӧт ӧтлаын рево
люционнӧй пессьӧм.

ТАСС.

К О М С О М О Л Ь С К Ӧ Й  О Л А Н

СОЦИАЛИСТИЧЕСКӦЙ ПРОМЫШЛЕННОСТЬЛӦ 
— ВИЛЬ, КРЕПЫТ ПОПОЛНЕНИЕ

Гаинскӧй районісь призывнӧй 
комиссияӧ 14 годся юноша Нико 
лай Андреевич Исаевсянь (Елёвс- 
кӧй колхоз, Чажеговскӧй сельсӧ
вет) вӧлі полу ч и тӧм а^  кык заяв
ление, кӧднаэзын сія гижӧ: „кора 
ме, медбы менӧ примитіс^ да ыс- 
тісӧ велӧтчыны ремесленнӧй у ч и 
лищеӧ. Ме, кӧть и эшӧ том, но 
колхозын таво шедті 140 уджлун. 
Сета кыв, что ме и ремесленнӧй 
училищеын понда велӧтчыны бура 
и сійӧ кончитӧм бӧрын понда 
уджавны сідзжӧ бура да честнӧя“. 
Иванчинскӧй колхозісь колхозник 
— 16 годся юноша-комсомолец 
И. Н. Степанов аслас заявлениеын 
гижис: „колхозын честнӧя да бура 
уджалӧмӧн ме таво шедті 200 удж 
лун. А ӧні ме мӧда получитны ас
лым кытшӧм либо специальность, и 
этасянь кора менӧ иньдыны ве
лӧтчыны фабрично-заводскӧй обу
чение школаӧ. Велӧгчӧм бӧрын 
сідзжӧ честьӧн понда выполняйт
ны меным сетӧм уджсӧ". А Д а 
выдовскӧй колхозісь колхозник, 
комсомолец Якимов Леонид аслас 
заявленнёын гижис велӧтчӧмын 
аслас завереннёэз йылісь: „ме
школаӧ локтӧм бӧрын велӧтчӧм 
бердӧ кутча ӧддьӧн бура и понда 
велӧтчыны только отлично вылӧ". 
Этшӧй содержаннёа заявленнёэз 
Гаинскӧй призывнӧй комиссияын

вӧлісӧ ӧддьӧн уна.
Районісь призывнӧй комиссия 

ассис удж пондӧтіс ноябрь 14-ӧг 
лунӧ. Комиссия пыр мунісӧ уна 
том, крепыт да жизнерадостной 
юношаэз. Гаинскӧй район фабрич
но-заводскӧй обученнё школаӧ 
план сьӧрті ыстӧ 40 мортӧс да 
ремесленнӧй училищеӧ 20 морт. 
Ны коласын уна 'комсомолеццез.

Комиссия жырись ыджыт ра- 
достьӧн да сералӧмӧн петіс Елёв- 
скӧй колхозісь юноша Н. А. Иса
ев, кода гижліс заявленнё и 
шупыта локтӧ аслас ёрттэз дынӧ.

—Вот и ме муна велӧтчыны, 
менчим корӧмсӧ удовлетворитісӧ, 
— радӧн баитӧ Исаев. Сідзжӧ ра
дӧсь да дӧвӧльнӧйӧсь кольччисӧ 
комиссия решеннёӧн Л. Якимов, 
И. Степанов да уна мӧдік том 
юношаэз, кодйӧ примитчӧ виль 
школаэзӧ.

Ноябрь І5-ӧт лунӧ Гаинскӧй 
районісь призывнӧй комиссия ас
сис удж кончитіс. Ӧні колхоззэз 
гӧтӧвитчӧны призывниккезӧс ко л ь- 
лалӧм кежӧ. Быд колхоз
лӧсьӧтчӧ гажӧна кольласны соци
алистическӧй промышленностьӧ 
крепыт да жизнерадостной юно- 
шаэзӧс.

АНФАЛОВ.
ВЛКСМ Гаинскӧй райкомлӧн 

секретарь.

ГАЖӦНА КОЛЬЛАЛАСӦ ПРИЗЫВНИККЕЗӦС
К о д и н с к ӧ й  Ш Ӧ рӦ Т  ПІКО-

лаись пионерскӧй да пер
вичнӧй комсомольскӧй орга- 
низацияэз, велӧтчись-комсо- 
молка Содтан руководство 
увтын, бура гӧтӧвитчӧны ре
месленнӧй училищеэзӧ да 
фабрично-заводскӧй обу
ченнё школаэзӧ призывник
кезӧс кольлалӧм кежӧ. Эта 
кежӧ велӧтчиссез, пионер- 
рез, комсомолеццез гӧтӧви
тчӧны торжествоәз, культур

нӧй обслуживание да бесед- 
чиккезӧс, кӧдва призывник 
кезлӧ мунӧм очзаныс вись
т а л а д  трудовӧй резерввез 
лӧн значение йылісь.

Мунан лун одэын рытнас 
призывниккез честьӧ лоас 
керӧм ыджыт вечер. Вечер 
вылын лоас сетӧм виль 
школаэзӧ мунісьюношаәзлӧ 
колана литература.

Федосеев, 
ВЛКСМ Кодинскӧй райкомлӧн 

секретарь.

ВЕЛӦТАМ М. И. КАЛИНИНЛІСЬ ДОКЛАД
Ноябрь 19 лунӧ РК ми

лиция окротделлӧн первич
нӧй комсомольскӧй орга
низацияын чулаліс комсо
мольскӧй собрание комму
нистическӧй воспитание 
йылісь М. И. Калининлысь 
доклад обсуждайтӧм воп- 
росӧн. М. И. Калининлісь 
докладсӧ лыддьӧгсӧ соб
рание вылын. Быд комсо
молец ыджыт интересӧн 
да вниманнёӧн кывзіс сійӧ.

Асланыс выступленнёэзын 
ёрттэз Ермаков Г. Е. да 
Ермаков М. М. отмечайтісӧ 
ассиныс быдӧс нійӧ ведос- 
татоккезсӧ, кӧдна осуж- 
дайтчӧны ёрт Калининлӧн 
докладын.

Собраннё примитіс ре
шение это докладсӧ обсу
дитны РК милиция окр- 
отделісь быдӧс сотрудник- 
кезлӧн иннез коласын.

Кривощеков.

О б суж д а й тн ы  ВЛКСМ 
Ц К -лісь  инструкция
ЮРЛА. (Телефон пыр).

Первичнӧй комсомоль
скӧй организацияэзын чу- 
лалӧны закрытой ком
сомольскӧй собраннёэз 
ВЛКСМ членнэзӧе да кай
яп іаттэзӧс учёт йылісь 
ВЛКСМ Центральнӧй Ко- 
митетлісь Инструкция об
суждайтӧм сьӧрті. Сэтшӧм 
вопросӧя комсомольскӧй 
собраннёэз чулалісӧ:связь
лӧн отделын, небыдса ню- 
рот школаын, народнӧй су
дын, прокуратураын да ти
пографияын.

Инструкциясӧ обеуждай- 
тікӧ собраннёэз вылын вы- 
являйтчӧаы уна ыджыт не- 
достатоккез, кӧр мукӧд ком
сомолеццез халатнӧя отно
ситчӧны комсомольскӧй до- 
кументтэз дынӧ, дзугӧны 
учётлісь порядоксӧ. Небыд
са шӧрӧд школаын комсо
мольскӧй собраннё вылын 
вӧлі выявитӧм сэтшӧм 
факт: комсомолка ІПиман- 
ская 3 месяц абу сувтлӧм 
учет вылӧ.

Федосеев,
ВЛКСМ Герлинскӧй райкомлӧн 

секретарь.

Чулалӧны 
собраннёэз

Косинскӧй районісь 20 
первичнӧй комсомольскӧй 
организацияын ВЛКСМ 
членнэзӧе да кандидаттэ- 
зӧс учёт йылісь ВЛКСМ 
ЦК-лісь Инструкция об- 
суждайтӧм сьӧрті чулалісӧ 
закрытой комсомольскӧй 
собраннёэз. Ыджыт идейно- 
полвтическӧй уровень вы
нын чулалісӧ собраннёэз 
Няжне-Косинскӧй колхозісь 
Нагорнӧй первичнӧй ком
сомольскӧй организацияын, 
Под'ячевскӧй да Селищев 
скӧй ор ган и зац и я ы н .

Нагорнӧй первичнӧй к о м 
с о м о л ь с к ӧ й  организацияын 
собраннё вылын вӧлі выя- 
витӧм сэтшӧм факт, что 
учёт вылісь комсомолец^ з- 
сӧ снимайтӧмӧ *ь заочнӧя.

Черепангва.

Окрутись том отир р з д о с ш я  мунӧ виль школаэзӧ
К оми-Пермяцкӧй окруж нӧй  С о
вет Исполкомлӧн председа
тель ёрт Илья С е р ге ев и ч 
Соф р онов „Том больш евик
лӧн" сотрудниккӧт беседаы н 
ви сьтал іс:

—Том отирлӧн ыджыт стрем- 
леннӛ мунны велӧтчыны р е
месленнӧй училищ еэзӧ да 
ф абрично-заводскӧй обучен
нё ш колаэзӧ лоис сэкж ӧ, кыдз 
п етіс С С С Р  Верховнӧй С о в е т  
Президиумлӧн У к а з  „Го суд ар 
ственнӧй Трудовӧй Р е зер в в е з 
создайтӧм  йылісь", и сэксянь, 
кӧр пондӧтчис виль ш колаэзӧ 
призыв кеж ӧ лӧсьӧтчӧм. Э та  
йылісь жӧ подтверждайте 
с ія  ф а кты с, что виль ш кола
эзӧ  добровольнӧя мунӧм йы
л ісь  райисполкоммезӧ вӧлі 
сетӧм ӧсь 612 заявленнё (эта 
ч и с лоын 12 гижӧмӧсь нельки 
колхознӧй ны вкаэз).

Ремесленнӧй училищ еэзӧ да 
ф абрично-заводскӧй обучен
нё ш колаэзӧ колхознӧй том 
отирӧс призывайтӧм понда 
окрутись быд районын вӧлі 
создайтӧмӧсь призывнӧй ко- 
м иссияэз, составы н: райиспол
комлӧн председатель, В Л К С М  
райкомлӧн се кр етар ь, рай- 
здравотделлӧн заведую щ ӧй да 
враччез. Призывнӧй помещен-

неэз волісо праздничнӧй ук- 
раш енӧйӧсь.

Виль ш колаэзӧ колхознӧй 
том отирӧс призывайтӧм о к 
руг пасьта  пондӧтчис ноябрь 
11 лунӧ—Юрлаын, а мукӧд ра- 
йоннэзас сё р ӧ н ж ы к—ноябрь 
13 да 14 луннэзӧ.

Ӧддьӧн замечательнӧйӧн 
лоӧ сія, что быдӧс том отир 
призывнӧй ком иссияэзӧ вӧв
ліс аккуратнӧя, назначенной 
лунӧ и уна районнэзын при
зыв чулӧтісӧ кык лунӧн, кыдз 
и вӧлі видзӧтӧм план сьӧрті. 
Быдсӧн округ пасьта призыв 
кончитчис ноябрь 18 лунӧ. 
Виль ш колаэзӧ набирайтӧм- 
лісь план тыртӧм быдсӧн. При
митӧм быдӧссӧ округ пасьта 
540 мортӧс—ніяись рем еслен
нӧй училищ еэзӧ 300 юноша- 
ӧс да фабрично-заводскӧй 
обученнё ш колаэзӧ 240 юно- 
ш аӧс. Э та  числоын 167 юно
ша босьтӧм ась ніяись, кӧдна 
гиж лісӧ заявлен н ёэз добро
вольнӧя мунӧм йылісь.

900 колхознӧй ю нош аэз му
нісӧ призывнӧй ком иссияэз 
пыр. Нія почти быдӧнныс здо- 
ровӧйӧсь, ф и зическӧя разви- 
тӧйӧсь. В р а чче з ш увлісӧ: бра
куйтны некинӧс. А кыдзикӧ 
кинлісь ю аласӧ: норасьӧммез

здоровье вылӧ эм ӧсь? О твет- 
т э з  вовлісӧ ӧткодьӧсь—„абу". 
Колхознӧй ю нош аэз ӧддьӧн 
ж изнерадостнӧйӧсь, сід з бы 
нетшкӧвтчӧны мунӧны виль 
ш ко лаэзас. Нійӧ оз повзьӧг 
гортісь мӧдік м естаэзӧ  мунӧ
мыс. Нія бура веж ӧртӧм ась 
государственнӧй трудовӧй ре 
зе р вв ез создайтӧмліоь хо зяй 
ственно-политическӧй значен 
нёсӧ.

Ремесленнӧй училищ еэзӧ да 
фабрично-заводскӧй обучен
нё ш колаэзӧ  п утев каэз по 
лучайтікӧ уна колхознӧй юно
ш аэз ш увлісӧ: велӧтчыны по 
ндам отличнӧя да уджавны 
стахан о вскӧ я, нія благодари
т а  ком и сси яэзсӧ .

Ноябрь 25 лунсянь ноябрь 
29 лунӧдз счастливӧй колхоз
нӧй ю нош аэз, виль ш колаэзӧ 
примитӧммез пондасӧ окру
тись мунны . ни велӧтчыны. 
Ы джыт гажӧн, сьыланкывве- 
зӧн, гармонняэзӧн кольлала- 
сӧ том сча стли вец ц е зӧ с кол- 
хозниккез, комсомол да бы
дӧс общ ественнӧй организа- 
цияэз.

Кыдз недостатоккезӧн ко
лӧ отметитны, что миян окру- 

іги с ь  районнэзын призывыс 
пондӧтчис сёрмӧмӧн, не нія 
ср оккезӧ , кӧдна вӧлісӧ сув- 
тӧтӧм ӧсь план сьӧоті.

Р У Б Е Ж  С А Й Ы Н  
ВОЙНА АФРИКАЫН.

Египетын английскӧй военнӧй лагерьын тревога.

ТАСС-лӧн фото.

МУССОЛИНИЛӦН ВЫСТУПЛЕНИЕ
Агентство Стефани юӧртӧ, что 

ноябрь 18-ӧт лунӧ фашистскӧй 
партиялӧн местнӧй организация- 
эзісь руководителлезлӧн совещан- 
нё вылын Муссолини выступитіс 
речӧн.

Война йылісь баитікӧ, Муссо
лини отметитіс Британскӧй сома- 
лиын ан гл и ч а н а л ы  пораженнё да 
итальянскӧй войскаэзӧн Сиди Б а р 
реттӧс молниеноснӧя босьтӧм.

Колӧ тӧдны, одзлань висьталіс 
Муссолини, что ограниченнёэз, 
кӧдна лоӧны войналӧн состоян- 
нёись да кӧдна эшӧ ӧння кадӧ 
терпитанаӧсь. одзлань вермасӧ 
лоны эшӧ сьӧкытжыкӧсь, ибо ӧн
ня ся война являйтчӧ решающӧй 
войнаӧн да должен кончитчыны 
современнӧй Карфагенӧс—Англи
яӧс увичтожитӧмӧн.

Муссолини заявитіс, что И та
лиялӧн Германиякӧт союз лоӧ эшӧ 
ӧддьӧнжык матынжыкӧн да рас- 
пространяйтчӧ быдӧс военнӧй, хо 
зяйственнӧй, политическӧй да д у 
ховнӧй деятельностьлӧн област- 
тезӧ. Сыбӧрын, итало-греческӧй 
войналӧн причинаэз дынӧ в у д ж и -1

кӧ Муссолини висьталіс, что до
ку менттэзісь, кӧдна адззӧмаеь 
Францияын германскӧй генераль
нӧй штабӧн, тыдалӧ, что эшӧ 1940 
годся май месяцӧ Греция предо- 
ставитіс француззэзлӧ да англи- 
чаннэзлӧ ассис быдӧс морскӧй да 
воздушнӧй базаэз. Ковсис, заяви
тіс Муссолини, эталӧ пуктыны 
конец, мый и вӧлі керӧм октябрь 
28-ӧт лунӧ, кӧр итальянскӧй вой- 
скаэз вуджисӧ греко-албанскӧй 
граница. Муссолини заявитіс, что 
греческӧй война театрлӧн х арак
тер оз лэдз нуӧтны молниеносной 
война. Однако, война только эшӧ 
пондӧтчис и Италия имейтӧ ты р
мӧмӧн морттэз да средстваэз сы 
понда, медбы жуглыны любӧй 
греческӧй сопротивіеннё. Англий
скӧй отсӧт оз вермы мешайтны 
Италиялісь это чорыт решеннёсӧ 
тыртӧмлӧ да оз нӧбӧт греккез 
дынісь катастрофа.

Италияын, заявитіс Муссолини, 
ружье увтын эмӧсь миллионнэз 
морттэз, а кыдзи и ковсяс, то 
Италия вермас сувтӧтны эшӧ 8 
миллионӧд.

(ТАСС).

ГРЕЦИЯ ДА И ТА Л И Я КОЛАСЫН ВОЕННӦЙ  
ДЕЙСТВИЯ ЭЗ

Кыдз юӧртчыліс ни, гре
ческӧй войскаэз, италья- 
неццезӧс Грецияысь вали
тӧм бӧрын, орӧтісӧ италь
янскӧй фронт Албанской 
граница вылын да в е ж л ӧ 
ны албанской территория 
кузя. Албанской город Кор
ча окружитӧм греккезӧн. 
Итальянеццез Корча райо
нӧ чапкисӧ ыджыт подкреп- 
леннёэз. Итальянскӧй само- 
лёттәз бура пондісӧ бом

бардируйтны Корча дынісь 
греческӧй позицияэз.

Югославской газета „По
литика" гижӧ, что Корча 
дынын лоас главнӧй да ре
шающӧй бой, кӧ іатӧя лоа
сӧ ӧддьӧн серьезнӧй пос
ледствиям.

Греция обратитчис США 
дынӧ, медбы сія сылӧ от
саліс оружиеӧн да военнӧй 
снаряжениеӧн.

(ТАСС).

Аигло-гермайскӧй война
Рытнас ноябрь 19-ӧт лунӧ, бур 

погоддя используйтӧмӧн, герман
скӧй самолеттэз атакуйтісӧ А н
глиялӧн южнӧй да западнӧй част- 
тезсӧ.

Американскӧй агенТствоэзлӧн 
корреспонденттэз, о'тмечайтӧны эт 
на атакаэзлісь исключительной 
ожесточенность. Агентство Ю най
тед Пресс, юӧртӧмын, кодӧ сетіс 
асывнас ноябрь 20-ӧт ^лунӧ, ука- 
зывайтӧ, что Англиялӧн централь
нӧй частись западнӧй городдэзісь 
ӧтік городӧс бомбардируйтӧм кыс
сьӧ 9 часся унажык-ни. Город вы
лӧ чапкӧмась ыджыт разруш и
тельной вына бомбаэз. Жертваэз- 
лӧн число ыджыт. Воздухсянь 
ыджыт удар сідзжӧ вӧлі керӧм 
Лондонлӧ.

Агентство Рейтер юӧртӧ Ков* 
ри вылӧ германскӧй авиация 
налётын жертваэз дзебӧм йыл 
Гӧрӧдын мродолжайтчӧны еп; 
тельнӧй уджжез. Адззӧмаеь вий 
мезлӧн виль труппез. Конвент 
ын жертваэзлӧн количество j 
жык, чем предполагайтчис.

Ноябрь 20-ӧт лун  панытӧ о і 
английскӧй авиация кыкись 
тайтчис керны Берлин вылӧ } 
кӧтйӧм. Германскӧй информа 
оннӧй бюролӧн утверждение сь 
ті только кык английскӧй са 
лётлӧ удайтчис лэбзьыны го 
вевдӧрӧт да чапкыны кыны 
зажигательнӧй да фугасной С 
баәз.

(ТАСС

